
GOUVENE CUOMO ANONSE ANKET DFS TE FE A IDANTIFYE BANK YO AVEK Pl MOVE ESTATISTIK ED
NAN OURAGAN SANDY

Anmwayeén, ‘Dis Bank ki Bay Mwens Péfomans’ yo Kenbe Préske Mwatye Lajan Asirans Sandy Yo te
Resevwa, Sa Ki Depase Mwayén 17 Pousan Tout Endistri a

'Dis Bank ki Bay Mwens Péfomans’ yo Kenbe Anpil Milyon Dola nan Ed Asirans Sandy pou Pwopriyeté
Kay ki Afekte yo

Jodi a, Gouvené Andrew M. Cuomo te anonse Depatman Sevis Finans (DFS) te idantifye ‘dis bank ki bay
mwens pefomans’ avek pi move estatistik konsenan peman reklamasyon asirans pou viktim Sipe-
Ouragan Sandy, epi li mande yo pou yo fasilite debousman lajan an pou pwopriyeté kay ki afekte yo.

Gouvene Cuomo di konsa, “Eta a te travay di pou diminye fomalite yo pou pwopriyete kay ki afekte nan
Sipé-Ouragan Sandy yon fason pou yo kapab resevwa sekou yo bezwen pou rebati ak retounen nan
aktivite yo san pédi tan. Menmsi nou p ap satisfé jouk le chak viktim apa resevwa chak dola li gen dwa
pou jwenn, kék bank kontinye trennen deéyé sitou rés la, epi tan an pase pou yo chwazi ritm lan.”

Benjamin M. Lawsky, Sipe-Entandan Sévis Finans, di konsa, “Bank ki bay pi move peéfomans yo ap
trennen deye bank prensipal yo epi yo kenbe anpil milyon dola nan éd ki nesesé anpil. Pwopriyeté kay
yo merite pi bon tretman nan bank yo, epi n ap kontinye batay pou asire yo jwenn lajan an pou fasilite
yo retounen nan aktivite yo.”

Yon anket Depatman Seévis Finans (DFS) Eta New York te fé — ki te revize 33 pi gwo bank peyi a ak ajans
rekouvreman pre ipoteke - te jwenn:

e Anmwayen, ‘dis bank ki bay mwens péfomans’ yo kenbe préske mwatye (44 pousan)
reklamasyon asirans Sandy yo te resevwa — sa ki depase mwayen 17 pousan tout endistri a.

e ‘Dis bank ki bay mwens pefomans’ sa yo kenbe kounye a 1.109 chék pou reklamasyon asirans
Sandy pou préske yon total $41 milyon dola.

e Yon manm nan ‘dis bank ki bay mwens péfomans yo’ Selene Finance, toujou kenbe preske

twa-ka (71 pousan) lajan asirans Sandy li te resevwa. Okenn bank ki nan dis bank ki bay mwens
pefomans yo pa kenbe mwens pase 38 pousan lajan asirans Sandy li te resevwa.

Revizyon DFS la te montre twa pi gwo bank peyi a - CitiMortgage, JPMorgan Chase, ak Bank of America —
kenbe kounye a yon mwayén 11 pousan selman nan lajan asirans yo te resevwa. Sa vle di, twa bank sa
yo debouse plis pase 89 pousan chak dola yo te resevwa. Sis bank ak ajans rekouvreman pré ipoteke
debouse kounye a plis pase 90 pousan chak dola yo te resevwa. Antou, bank DFS te revize yo te peye plis
pase $1,1 milyon dola na reklamasyon asirans Sandy pou pwopriyete kay yo.

Anpil moun ki viktim nan Sipe-Ouragan Sandy ki resevwa chek pou reklamasyon asirans yo nan yon
pwoblém yo pa prevwa: chek yo bay an komen pou pwopriyeté kay yo ak bank oswa ajans pré ipoteke
pwopriyeté kay yo, pou mande apwobasyon bank yo pou chek la anvan pwopriyete kay la ka jwenn lajan
an. Apwobasyon doub sa a se yon egzijans nomal not pré ipoteke a ak kontra asirans lan.

Nan_mwa desanm 2012, Depatman Sevis Finans ak bank prensipal yo te jwenn yon ako ki te amelyore

sitiyasyon an le yo fasilite distribisyon chek yo davans pou pwopriyete kay yo. Depatman an te voye lét
tou ba bank yo ak ajans rekouvreman pre ipotekeé yo nan mwa fevriye 2013 pou pwopoze yon seri pi bon
pratik pou ede jwenn sekou pou pwopriyete kay yo pi vit.

Depi dénye let Depatman an te voye ba enstitisyon finansye yo konsénan pwoblem sa a nan mwa
fevriye, bank yo ak ajans rekouvreman yo te di yo ta bay imedyatman yon 16t $112 milyon dola pou
viktim ouragan yo, anplis debousman regilye yo. Answit, reprezantan nan senk bank ak ajans
rekouvreman—JP Morgan Chase, Wells Fargo, CitiMortgage, Bank of America, ak Ocwen—te pase
premye semeén mwa mas la nan Sant Asistans Sekou DFS pou Katastwof nan rejyon an epi ansanm yo te
ede plis pase 600 Nouyoke pou yo te bay lajan asirans yo.

Sipé-Entandan Lawsky di konsa, “Nan ankourajman DFS, pifo gwo bank yo te pran mezi yo pa t janm fé
anvan nan sikonstans difisil sa yo pou bay lajan an pou kliyan yo pou ede yo retounen nan aktivite yo.
Nou apresye efo sa yo epi nou mande konpetité yo pou kontinye egzanp yo.”

Yon lis ‘dis bank ki bay move pefomans’ ak kantite lajan asirans pou viktim Sandy yo kenbe endike anba
la a:

Kantite Lajan
Total Lajan | Pousantaj Lajan
Asirans Bank Total Lajan
yo Toujou  Asirans Bank yo
Kenbe Toujou Kenbe

Selene Finance $1.872.333 71%

Select Portfolio $4.859.158 56%

Astoria Federal $3.668.003 48%
Capital One $3.700.158 45%
Nationstar

Mortgage $6.032.216 44%
Flagstar $2.922.580 43%
Specialized Loan $1.373.576 41%
OneWest Bank $14.332.160 39%
Sun Trust

Mortgage $712.884 39%
Mid-Island

Mortgage $1.251.184 38%
Kantite Total

Lajan/Mwayén % $40.724.252 44%

Jodi a, Sipe-Entandan Lawsky yon fwa anko te ankouraje bank yo ak ajans rekouvreman pre ipoteke yo
pou mete anplas pi bon pratik DFS te sijere nan lét li te voye bay yo nan mwa fevriye 2012. Men kék nan
pi bon pratik sa yo:

1. Pibliye enfomasyon yo aklé, ki fasil pou jwenn sou sitweb yo ki dekri pwosedi ki obligatwa pou
bay lajan an, bay kopi fom ki obligatwa yo, epi bay lis enfomasyon pou pran kontak direk pou
reprezantan kliyan yo.

2. Deziyen yon sel pwen kontak pou pwopriyete kay yo.

3. Imedyatman bay tout lajan konpayi asirans yo deziyen kom fon pou “ijans” oswa “avans”.

4. Aksepte yo bay dokiman ki obligatwa yo nan faks oswa nan imél. Faks ak imel ki asosye avek
Ouragan Sandy ta dwe gen yon nimewo faks ak imél apa ki deziyen pou fasilite pwosesis la.

5. Diminye kantite dokiman obligatwa yo nét pandan chak faz reparasyon an.

6. Kenbe tout lajan asirans lan nan yon kont eskwo ki bay entere pou avantaj pwopriyeté kay yo.
7. Travay sou tout kourye yo nan jou yo resevwa yo.
8. Depi yo resevwa dokiman ki ranpli yo, bay lajan an nan jou yo resevwa dokiman yo.

9. Sizoka yo resevwa dokiman ki pa fin byen ranpli, fé pwopriyeté kay la konnen sa imedyatman
avek eksplikasyon ki detaye sou lot egzijans yo.

10. Pou bank ki gen filyal yo, aksepte dokiman yo epi apwouve chék yo nan tout adres filyal yo.

11. Kote yo pa kapab bay lajan an péson nan yon adres filyal, repati lajan an nan transfe
elektwonik oswa nan livrezon nan yon jou.

12. Egzije enspeksyon sélman si gid envestisé a egzije sa espesyalman.

13. Kote enspeksyon obligatwa, deplwaye enspekté nan de (2) jou ki vini apre Il yo vin konnen
demann pwopriyeté kay la pou enspeksyon an.

14. Fe tout enspeksyon yo avek depans ajans pre ipoteke a.

15. Depi yo resevwa prev ki montre pwopriyeté kay la ap chéche jwenn ranbousman pou lajan
an selman ki deja depans nan reparasyon kay la, bay chék la oswa transfe elektwonik lan
dirékteman epi pou pwopriyeté kay la sélman.

16. Toujou gen ase anplwaye pou respekte tout pratik ki endike anwo a.
HiH

W ap jwenn lot nouvel nan sit web www.governor.ny.gov

Eta New York | Executive Chamber | press.office@exec.ny.gov | 518.474.8418

Haitian Creole



